
Umsögn Matvæla og veitingafélags íslands (MATVÍS) um frumvaip til laga um 
breytingar á lögum um matvæli, nr. 93/1995, með síðari breytingum. Lagt fyrir Alþingi á 
137. löggjafaþingi 2009

MATVÍS leggur áherslu á mikilvægi þess að lög um matvæli skulu tekin til gagngerrar 
endurskoðunar og að rekjanleiki og varúðaraðgerðir komi inn. MATVÍS telur þó að 
lengra hefði mátt ganga varðandi kröfiina um innihaldsmerkingar og innihaldslýsingu.
Þó ber að fagna að í lagafrumvarpinu eru ákvæði am merkingar á erfðabreyttum 
matvælum og erfðabreyttu fóðri.
það er ástæða til að árétta að innan matvæla- og veitingageirans eru löggiltar iðngreinar 

þar sem iðnmeistarar eru ábyrgir fyrir því handverki sem unriið er.
Það ber einnig að hafa í huga að aukinn innflutningur á matvælum getur haft veruleg 

áhrif á innlenda matvælaframleiðslu og þá starfsöryggi þeirra sem starfa við slíka 
framleiðslu. Tryggja verður að breytingar á matvælalöggjöf hafi ekki í för með sér 
veikari stöðu innlendrar matvælaframleiðslu gagnvart innfluttum matvælum. Ef við 
stöndum frammi fyrir því að verk- og hugvit í landbúnaði og framleiðslu matvæla hér á 
landi glatist vegna fækkunar í þessum greinum, verður þeirri þróun ekki snúið við á einni 
nóttu komi til enn frekari hækkana eða þrenginga á heimsmarkaði með matvæíi.

Hjálögð fylgir grein sem birtist í fréttabréfi MATVÍS 2008, þar sem fram kom ýmsar 
hugleiðingar um matvælaöryggi og stöðu innlendrar matvælaframleiðslu í umhverfi ört 
hækkandi matvælaverðs í heiminum, nefndarmönnum til ánægju og upplýsingar.

MATVÍS gerir að tillögur að eftirtöldum breytingum á texta við frumvarpið:.

I. KAFLI Breytingar á lögum um matvæli, nr. 93/1995, meðsíðari 
breytingum

í 6. gr. frumvarpsins segir m.a.:
„Heimilt er að binda starfsleyfi tilteknum skilyrðum. “

Áherslur MATVÍS

MATVÍS bendir á að með þessu ákvæði er verið að opna fyrir heimild til að binda 
starfsleyfið ákveðnum skilyrðum án þess að þau skilyrði séu nánar tilgreind.
Nauðsynlegt er að skilyrði fyrir starfsleyfi séu skýr og sýnileg öllum þeim sem starfa í 
matvælafyrirtækjum. MATVÍS gerir það að tillögu sinni að við þessa grein bætist: „svo 
sem sera kröfu til menntunar starfsmanna os að meistari sé ábvrsur samkvœmt lögum nr. 
42/1978 fvrir bví að farið sé að kröfum. “

í 6. gr. frumvarpsins segir einnig.: „ í  starfsleyfi skal tilgreina stjórnanda og 
staðsetningu.... “

Áherslur MATVÍS

MATVÍS gerir það að tillögu sinni að við þessa grein bætist: „meistara efum löggilta 
iðngrein er að ræða“ þannig að greinin hljóði svo.: „ístarfsleyfi skal tilgreina 
stjórnanda /meistara efum löseilta iðnsrein er að ræða. og staðsetningu.... “

í 7. gr. frumvaipsins segir m.a.: „Stjórnendur matvœlafyrirtækja bera ábyrgð......... “

Þar segir einnig.: „Starfsfólk, sem starfar við framleiðslu matvæla eða dreifir þeim, skal 
gæta hreinlætis við störfsín. Það skal hafa þekkingu á meðferð matvæla. Stjórnendur 
matvælafyrirtœkja bera ábyrgð á að fræðsla fari fram fyrir starfsfólkið. Ráðherra er 
heimilt að setja reglur um að þeir sem starfa við framleiðslu og dreifingu matvæla skuli 
sækja námskeið......... “

Áherslur MATVÍS

MATVÍS leggur áherslu á að forsenda þekkingar sé menntun. Það verður að koma skýrt 
fram í lögum að ábyrgð sé þeirra sem menntunina hafa enda í einhveijum tilfelium um 
löggiltar starfsgreinar að ræða.
MATVÍS gerir að tillögu sinni að við þessa grein bætist við.: Stiórnendur/meistarar

matvælafyrirtækja bera ábyrgð......... “
Einnig.: „Starfsfólk, sem starfar við framleiðslu matvæla eða dreifirþeim, skal gæta 

hreinlætis við störfsín. Það skal hafa menntun/þekkingu á meðferð matvæla. Stjómendur 
matvælafyrirtækja bera ábyrgð á að fræðsla fari fram fyrir starfsfólkið. Ráðherra er 
heimilt að skal setja reglur um að þeir sem starfa við framleiðslu og dreifingu matvæla 
skuli sækja námskeið sé ekki serð krafa til sveinsréttinda eða annarra starfréttinda

í 11. gr. frumvarpsins segir m.a.: ,JLeitast skal við að vernda hagsmuni neytenda og gefa 
neytendum kost á upplýstu vali með tilliti til matvœlanna sem þeir neyta. “
Þar segir einnig:. ,JÞannig skal leitast við að fyrirbyggja framleiðslu og 
markaðssetningu svikinna matvœla, sviksamlegar eða villandi starfsvenjur og aðrar 
starfsvenjur sem gœtu villt umfyrir neytendum. “

Áherslur MATVÍS

MATVÍS leggur á það áherslu skýrt sé með hvaða hætti hagsmunir neytenda séu 
tryggðir og hvemig upplýsingar séu lagðar fram til að gefa neytendum kost á upplýstu 
vali. Á  neytandi td. kröfii á framleiðanda matvöru vegna íblöndunar- eða bindiefna sem 
sprautað er í kjöt og þess ekki getið í innihaldslýsingu? Hver er skylda framleiðanda eða 
söluaðila erfðabreyttrar matvöru til að upplýsa neytandann um innihald slíkrar vöru?
MATVÍS hefði vilja sjá skýringar á því hveijar aðrar starfsvenjur sem gæto villt um 

fyrir neytendum gætu verið, falli þær ekki undir sviksamlegar eða villandi starfsvenjur 
eins og segir í frumvarpinu.

Að lokum.

Það verður að vera tryggt að ekki sé verið að tefla á tæpasta vað varðandi áhættu á að fá 
inn til landsins áður óþekkta sjúkdóma í okkar viðkvæmu náttúru og dýralíf. Til þess að 
fyrirbyggja fjölgun á sjúkdómstilfellum vegna neyslu matvæla hefði verið eðlilegra að sjá 
ákvæði um skyndiskoðun og sýnatöku til rannsóknar á búfjár- og sjávarafurðum væri 
framkvæmd strax við komuna til landsins. Það er nokkuð seint að taka sýni og setja í 
rannsókn þegar afurðir eru komnar í verslun, á veitingastaði eða heimili neytenda.

Virðingarfyllst

A //d S ú íz S s fÁ /077^
Níels S. Olgeirsson 
Formaður M ATVÍ S

Fæðuöryggi þjóðarinnar

Þjóðrækni eða sjálfbærni

Eigum við að velja íslenskar landbúnaðarafurðir vegna hollustu þeirra eða hoilustu okkar við íslenska 
framleiðslu? Á nýafstöðnu búnaðarþingi fjallaði Forseti íslands hr. Ólafur Ragnar Grímsson um hversu 
mikilvægt það væri að við íslendingar byggjum við fæðuöryggi. Hann hvatti til þess að gerður yrði 
sáttmáli við bændur landsins sem tryggði fæðuöryggi þjóðarinnar þótt þróunin í veröldínni væri 
óhagstæð. Hvað felst í hugtakinu fæðuöryggi? Það er þýðing á enská hugtakinu „Food security" og 
vísar til þess að samfélag hafi aðgang að nægum matvælum. í hugtakinu getur því falist að við sem þjóð 
séum sjálfum okkur næg er varðar matvælaframleiðslu. Það getur líka þýtt að við höfum aðgang að 
mörkuðum sem tryggja okkur nægt framboð matvæla. En er það svo tryggt að viðskipti við aðrar þjóðir 
veiti okkur þetta fæðuöryggi? Það kann að vera að afnám tolla og viðskiptasamningar geri okkur sem 
neytendum kleyft að nálgast ódýrari matvöru og fjölbreyttari. Staðan er þó sú að samkeppnin í 
heiminum um matvæli fer harðnandi. Stórar þjóðir eins og sú kínverska eru farnar að flytja inn matvæli, 
áburð og kjarnfóður í stórum stíl. Þetta hefur valdið hækkandi heimsmarkaðsverði. Hækkun á áburði, 
kjarnfóðri og aðföngum bitnar jafnt á erlendum bændum sem og íslenskum. Því er aftt útlit fyrir 
áframhaldandi hækkun á matvælaverði í heiminum. Þar til viðbótar bætist sú þróun að farið er að 
brenna matvælum sem nota mætti til manneldis. Þar er átt við lífræna eldsneytið sem koma á í staðin 
fyrir hluta af jarðefnaeldsneyti. Ræktun á korni til eldsneytisframleiðslu þýðir einfaldlega að nota þarf 
land sem þegar er í ræktun eða brjóta þarf nýtt land undir framleiðsluna. Er þá helst horft til ruðnings 
skóglendis og þá sérstaklega í Suður Ameríku. Á tímum hlýnunar vegna losunar gróðurhúsa lofttegunda 
hlýtur það að vekja upp áhyggjur.

Sérstaða íslensks landbúnaðar

íslenskur landbúnaður státar sig af hreinleika og sjálfþærni. Sjálfsagt má færa fyrir því rök að svo sé. Við 
höfum hreint vatn, hreint loft og notkun eiturefna er í minna mæli en hjá mörgum öðrum þjóðum. Það 
eru lífsgæði sem hafa ber í huga þegar matvælaframleiðsla hér á landi er borin saman við innflutt 
matvæli. Það leiðir hugann að hugtakinu matvælaöryggi sem er þýðing á enska hugtakínu „Food safety", 
en það felur í sér að matvæli séu örugg og heilnæm. Laus við eiturefni og óheilnæm aðskotaefni. Þar er 
komið inn á kröfuna um rekjanleika og innihaldslýsingu, að neytandinn sé upplýstur um hvernigvöru 
hann er að kaupa. Eitthvað af matvöru sem kemur erlendis frá skortir merkingar um ínnihald, hvort hún 
eða hluti hennar er erfðabreytt afurð eða upplýsingar um rekjanleika. íslenskar landbúnaðarvörur eru 
ekki undanskildar þessari kröfu. Stór hluti af því kjarnfóðri sem fluttur er til landsins er erfðabreyttur án 
þess að þess sé nokkurs staðar getið í innihaldslýsingu fóðurs og því síður á búfjárafurðum sem 
framleiddar eru með slíku fóðri. Við verðum í Ijósi matvælaöryggis og neytendaverndar að eiga 
innistæðu fyriryfirlýsingum um hreinleika íslenskrar matvælaframleiðslu.



í Ijósi hækkunar heimsmarkaðsverðs á tilbúnum áburði hljóta að liggja tækifæri í lífrænum landbúnaði, 
sem ekki er eins háður aðföngum og hækkunar á þeim. Það ásamt því að lífræn ræktun fer betur með 
jarðveg hlýtur að leiða hugann að því hvort ekki sé tími til kominn að stjórnvöld komi betur til móts við 
og styrki þá bændur sem eru í lífrænum búskap eða hafa hug á því að skipta yfir úr hefðbundnum 
búskap. Sá tími sem fer í aðlögun og bið eftir því að ræktunarlandið hljóti vottun fælir einhverja frá því 
að hefja lífræna ræktun ef ekki kemurtil stuðningur hins opinbera, því bændur verða fyrir tekjutapi 
þennan tíma. Norsk stjórnvöld hafa aukið til muna stuðning sinn við lífrænan landbúnað og þess má 
geta að Danmörk hefur verið valið land ársins í á BioFach 2009 vörusýhingunni, ekki síst vegna lífrænnar 
þróunar þar í landi. íslenskur landbúnaður hefur alla burði til að framleiða lífræna og vottaða vöru, því 
ólíkt löndunum í kring um okkur eru ytri aðstæður, svo sem hreint vatn og jarðvegur, hágstæðari þeim 
sem vilja skipta yfir í lífrænan búskap. Ef ekki væri fyrir þrautseigju og dugnað framleíðendanna sem hér 
stunda lífræna framleiðslu, starf landsráðunautar í lífrænní ræktUri, og þróunarstarf vottunarstofunnar 
Túns sem nýtur alþjóðlegrar viðurkenningar væri staða lífræns landbúnaðar jafnvel en verr sett. 
Neytendur eru líka að vakna til vitundar um holla vöru vottaða og upprunamerkta. Það ætti því að vera 
hagur bænda og neytenda að þessi grein landbúnaðarins fái að dafna og njóti sama stuðnings og 
hefðbundinn búskapur.

Sigurður Magnússon


